
ABSTRAK

Penyelidikan ini telah dijalankan untuk mengkaji keberkesanan subjek CAD/CAM terhadap 

kecekapan jurutera pembuatan dan mekanikal bagi graduan-graduan universiti awam. 

Kemudahan teknologi CAD/CAM dapat membantu dalam industri rekabentuk dan pengeluaran 

produk dengan cepat dan berkesan.

Struktur kurikulum dan silibus CAD/CAM telah dirangka oleh universiti supaya wujud 

keseimbangan di antara bidang teoritikal dan praktikal serta relevan dengan kehendak industri. 

Dalam usaha negara menuju ke arah status negara maju dengan ekonomi berasaskan 

pembuatan, jurutera-jurutera pembuatan dan mekanikal perlu memahami bidang tersebut dengan 

khusus dan mendalam. Penyelidikan ini telah dijalankan untuk mengkaji faktor-faktor demografi, 

pengalaman dan pendidikan di universiti serta keberkesanan subjek CAD/CAM terhadap 

kecekapan bekerja di industri. Peringkat utama penyelidikan ini terbahagi kepada empat 

bahagian iaitu rekabentuk penyelidikan, pengumpulan data, analisis data dan hipotesis dengan 

menggunakan perisian SPSS.

Hasil kajian ini mendapati terdapat hubungan yang signifikan di antara item-item yang 

dikenalpasti dalam Bahagian B: pengalaman dan pendidikan CAD/CAM dan Bahagian C: 

keberkesanan subjek CAD/CAM terhadap kecekapan bekerja dengan faktor latar belakang 

responden yang berkaitan. Penemuan dan hasil penyelidikan ini diharap dapat di manfaatkan 

oleh pihak-pihak yang berkenaan dalam proses meningkatkan keberkesanan silibus CAD/CAM di 

universiti supaya dapat memenuhi kehendak dan spesifikasi industri terutama dalam kejuruteraan 

pembuatan.


